Дәулет Құрмаш, 
М. Қозыбаев атындағы СҚУ-дің студенті.

Қанмен, жанмен келетін бақ-ырыс па?
Ұлт па екен өмірге қайта ғашық?
Ел ме екен, тұратын айбары асып?
Табалдырығы о тозған Тәңір ме екен?
Алла ма екен есігі айқара ашық?
Ошағы ойран болған қазан ба екен?
“Елім-айдай!” еңірер саз ән бе екен?
Сай сүйексырқыратар қоңырау ма?
Жан-тәніңці балқытар азан ба екен?
Бір ру ма екен жау болған бір руына,
Ат басын бас ауғанға бұруы ма?
Қарағайдай ағалар құлауы ма?
Құлаған шырша салтанат құруы ма?
Қанмен, жанмен келетін бақ ырыс па?
Өксік пе екен, іштегі жарылыс па?
Жесірдің деміндегі құмарлық па ?
Жетімніңкөзіндегі сағыныш па?
Дәмі ме екен көз жастың кермек татқан?
Қайғы ма екен иыққа берген батпан?
Жер үшін сатылмаған ерлер ме екен?
Сатылған жер ме екен ерлер жатқан?
Табылған сәті ме екен жоғалған күн?
Аспан ба екен, түнеріп торлаған мұң?
Шекараға қағылған қазық па екен?
Жүрегіне қадалған оралманның?
Жазу ма екен жаңғыртқан пешенемді?
Бақыт па екен көгерткен көсегемді?
Т әуелсіздік ой ма екен санамдағы?
Беу, қазақша ойлатқан осы өлеңді.
// Солтүстік Қазақстан.- 2021.- 10 маусым.

